
ქუთაისის საკრებულოს  
სხდომაზე  ცნობილი გახდა, რომ 
კომპანია "აია ინტერტაიმენტი" 
ქალაქში 270 მილიონი ევროს 
ინვესტიციის განხორციელებას 
გეგმავს. ამ მიზნით, ქუთაისის 
პარლამენტის შენობის 
მომიჯნავე ტერიტორია, 
75 ჰექტარ მიწის ნაკვეთი, 
ქუთაისის საკრებულომ 
ეკონომიკის სამინისტროს უკვე 
გადასცა.      
კომპანიის წარმომადგენლის, 
ვახტანგ გაგნიძის მიერ 

გავრცელებული ინფორმაციით, 
ამ ეტაპზე მიწის გადაცემის 
ტექნიკური დეტალები 
ზუსტდება,  პროექტი უკვე 
წარედგინა სახელმწიფო 
უწყებებს და მათი მხირდან 
მოწონებულია.
პროექტის მიხედვით, ქუთაისში 
სასტუმრო კომპლექსი, აკვა-
პარკი, სამორინე, კინოთეატრი, 
სპორტული და გასართობი 
კომპლექსები განთავსდება. 
პროექტი 20 000 ადამიანზე 
გათვლილი სტადიონის 

მშენებლობასაც ითვალისწინებს. 
გარდა ამისა, ინვესტორ 
კომპანიას  ეთნოგრაფიული 
მუზეუმის მსგავსი ზონის 
განვითარებაც სურს. 
ცნობილია ისიც, რომ 
წარმოდგენილი პროექტები 
ექსკლუზიურია და ის 
უცხოეთში მოღვაწე ქართველმა 
გააკეთა, ხოლო ინვესტირებას 
შვეიცარული, ჰოლანდიური 
და ავსტრიული კომპანიები 
განახორციელებენ, თუმცა მათი 
კონკრეტული სახელწოდებები 

ჯერ არ ხმაურდება. პროეტქი 
ქუთაისის გარდა, სამტრედიაში 
16 ჰექტარი მიწის ნაკვეთის 
ათვისებას და საჩხერეში 
საწარმოს განთავსებასაც 
ითვალისწინებს.
პროექტის ტურისტული ნაწილი 
ქუთაისის უძველეს სახელთან, 
აიეტთან და არგონავტების 
მითთან არის დაკავშირებული.
კომპანია ვალდებულებას 
იღებს, რომ პროექტს მიწის 
გადმოცემიდან  5 წელში 
სრულად განახორციელებს.                   

xdty fh dbsdkbs 
mhjvjcjvt,c!
ქუთაისის ახალგაზრდულმა 
ცენტრმა დაუნის სინდრომის 
საერთაშორისო დღე აღნიშნა.
სპეციალურად ამ დღისთვის 
ახალგაზრდულმა ცენტრის 
წევრებისათვის გაიმარათა 
სემინარი, რომელსაც მოწვეული 
ექსპერტი ნატო ქობულაძე 
უძღვებოდა. ცენტრის წევრები 
ასევე ეწვივნენ შშმ ბავშვთა 
დღის ცენტრს, სადაც დაუნის 
სინდრომის მქონე ბავშვებთან 
ერთად განახორციელეს 
სხვადასხვა სახის შემეცნებით-
საგანმანათლებლოაქტივობები. 

გაერთიანებული ერების 
ორგანიზაციამ დაუნის 
სინდრომის დღე ოფიციალურად 
2012 წელს აღიარა. 2012 წლის 
21 მარტს გაეროს შტაბ ბინაში, 
ნიუ იორკში გაიმართა დაუნის 
სინდრომის საერთაშორისო 
დღისადმი მიძღვნილი 
კონფერენცია „ჩვენი მომავლის 
შენება".

ღონსძიებები ორგანიზებული 
იქნა ტოლერანტობის, 
სამოქალაქო ცნობიერებისა და 
ინტეგრაციის მხარდაჭერის 
პროგრამის (PITA) ფარგლებში, 
რომელიც ხორციელდება 
საქართველოს გაეროს 
ასოციაციის (UNAG) მიერ, აშშ-ს 
საერთაშორისო განვითარების 
სააგენტოს (USAID) ფინანსური 
მხარდაჭერით. პროგრამის 
პარტნიორია ქუთაისის 
განათლების განვითარების და 
დასაქმების ცენტრი.

ჩინეთის სახალხო რესპუბლიკის 
ქალაქ  ლუჭოუში 19-21 
მარტს გამართულ ღვინის 
საერთაშორისო გამოფენაზე 
„Tenth China International Wine 
Fair (CIADE 2016)“ საქართველო 
საპატიო სტუმრის სახელით 
მონაწილეობდა.   
გამოფენა გახსნა და შემდგომ 
ადგილობრივი მთავრობის 
წარმომადგენლებს ქართულ 
სტენდთან უმასპინძლა 
ღვინის ეროვნული სააგენტოს 
თავმჯდომარემ, გიორგი 
სამანიშვილმა. გამოფენის 
ფარგლებში გაიმართა ქართული 
ღვინის პრეზენტაცია-დეგუსტაცია, 
რომელსაც უძღვებოდნენ 

სააგენტოს მარკეტინგისა 
და საზოგადოებასთან 
ურთიერთობის დეპარტამენტის 
მთავარი სპეციალისტი გიორგი 
სიხარულიძე და ჩინეთის ერთ-
ერთი წამყვანი სომელიე ქსიუ 
რენქინგი (Xu renqing).  
სოფლის მეურნეობის 
სამინისტროს ღვინის ეროვნული 
სააგენტოს მხარდაჭერით, 
გამოფენაზე წარმოდგენილი იყო 
შემდეგი ქართული კომპანიების 
ღვინოები: „მეღვინეობა ხარება“, 
„ბაგრატიონი 1882“, „დუგლაძეების 
ღვინის კომპანია“, „თელიანი 
ველი“, „შატო მუხრანი“, 
„თელედა“, GWS და „ბოლერო“. 
სიჩუანის პროვინციის 

ქალაქ ლუჭოუში (Luzhou) 
ვიზიტის დროს, საქართველოს 
დელეგაციის შემადგენლობაში, 
ღვინის ეროვნული სააგენტოს 
წარმომადგენლებთან ერთად, 
შედიოდნენ  კახეთის რეგიონის 
გუბერნატორის მოადგილე გივი 
მეტრეველი და თელავის ვიცე-
მერი ლევან ლილუაშვილი. 
სამომავლო თანამშრომლობის 
გაღრმავებისა და ქართული 
ღვინის პოპულარიზაციის 
ხელშეწყობის მიზნით,  
ქართული დელეგაციის 
წევრებმა შეხვედრები გამართეს 
ადგილობრივი ხელისუფლების 
წარმომადგენლებთან.
ამავე კვირაში ქართული ღვინო 

წარმოდგენილი იყო  ჩინეთის 
კიდევ ერთ გამოფენაზე -სიჩუანის 
პროვინციის ქალაქ ჩენგდუში, 
სადაც 21-26 მარტს ღვინისა და 
კვების  საერთაშორისო გამოფენა 
„The 94th China Food & Drinks Fair“ 
გაიმართა.
ჩინეთის ბაზარი ქართული 
ღვინის ექსპორტის კუთხით ერთ-
ერთი სტარტეგიული ბაზარია. 
2015 წელი განსაკუთრებით 
მნიშვნელოვანი იყო ჩინეთის 
სახალხო რესპუბლიკაში 
ქართული ღვინის ექსპორტის 
კუთხით - ზრდამ 2014 წელთან 
შედარებით, 122%-ს მიაღწია. სულ 
ექსპორტირებული იყო 2 672 154 
ბოთლი (0,75 ლ).

ჩინეთში  ღვინის გამოფენაზე საქართველო საპატიო სტუმრის სტატუსით მონაწილეობდა

 კვლევა თემაზე „სამოქალაქო 
საზოგადოება და გენდერული 
პოლიტიკა საქართველოში“ ,  
მეწარმე ქალთა ფონდის მიერ,  
ვიშეგრადის ფონდის მიერ 
დაფინანსებული პროექტის  
„გენდერული პოლიტიკა და 
ევროინტერგაცია - ვიშეგრადის 
ქვეყნების გამოცდილება 
აღმოსავლეთ პარტნიორობის 
ქვეყნებისთვის“ ფარგლებში 
განხორციელდა.
 პროექტი ითვალისწინებს 
ჩეხეთის, უნგრეთის, 
სლოვაკეთისა და პოლონეთის 
გამოცდილების გაზიარებას   
აღმოსავლეთ პარტნიორობის 
ორი ქვეყნის - საქართველოსა და 
უკრაინისთვის. 
პროექტის ერთ-ერთი ეტაპი იყო 
კვლევა თემაზე „სამოქალაქო 
საზოგადოება და გენდერული 
პოლიტიკა საქართველოში“.
 „მეწარმე ქალთა ფონდი“ 
არის ქალთა არასამთავრობო 
ორგანიზაცია, რომელიც 
თავისი საწყისი ეტაპიდან (2003 
წლიდან) მიზანმიმართულად 
მუშაობს საზოგადოებაში 
გენდერული თანასწორობის  
დამკვიდრებისათვის. 
ორგანიზაცია არაერთი წელია 
მოღვაწეობს ქალთა მდგრადი 
განვითარების ხელშესაწყობად 
და მათი თვითშეფასების 
ამაღლებისა და ეკონომიკური 
დამოუკიდებლობის 
მოსაპოვებლად; ხელს უწყობს 
ქალებს,  მათი მოტივაციის 
გაძლიერებით, გაუჩნდეთ 
ამბიცია (ამ სიტყვის კარგი 
მნიშვნელობით), გახდნენ 
სრულფასოვანი მონაწილენი 
გადაწყვეტილების მიღების 
პროცესში.
 სიტყვა „გენდერი“, არც თუ 
დიდი ხნის წინ, საზოგადოებაში 

აღშფოთებას თუ არა, ირონიას 
მაინც იწვევდა და, სამწუხაროდ, 
არა მარტო მამაკაცებში.   დღეს 
ასეთი ადამიანები სულ 
უფრო მცირე რაოდენობით 
გვხდებიან და ამას, უნდა ითქვას, 
სახელმწიფო პოლიტიკამაც 
შეუწყო ხელი.    
 გენდერული თანასწორობა 
ბოლო პერიოდში სახელმწიფო 
პოლიტიკის არეალში მოხვდა 
და ამან, რასაკვირველია, იქონია 
ზეგავლენა საზოგადოებაზეც და 
განსაკუთრებით პოლიტიკურ 
პარტიებზე, რადგანაც სულ 
ახლო წარსულში პოლიტიკური 
პარტიები, მათი ლიდერები, 
ნაკლებად აღიარებდნენ 
პრობლემებს საქართველოში 
გენდერული თანასწორობის 
პროცესში  და ხელს იშვერდნენ   
ქალების სოციალური 
პრობლემებისკენ. 
 არ შეიძლება აქვე არ ავღნიშნოთ 
არასამთავრობო ორგანიზაციების 
ღვაწლი გენდერული საკითხების 
წინწამოწევაში და საზოგადოების 
გათვითცნობიერებაში, რომ 
დემოკრატია გენდერული 
თანასწორობის გარეშე არ 
არსებობს და საჭიროა ქალი 
განხლული იქნეს არა მხოლოდ 
როგორც სოციალური პოლიტიკის 
საგანი, არამედ როგორც 
სრულფასოვანი მონაწილე 
საზოგადოებრივ-პოლიტიკური 
პროცესებისა.
  განსაკუთრებით უნდა 
გაესვას ხაზი  „გენდერული 
თანასწორობის ქსელის“ მუშაობას, 
რომელიც მოიცავს როგორც 
აღმოსავლეთ, ასევე დასავლეთ 
საქართველოს ყველა რეგიონს 
(ქსელი დააფუძნა   მანანა 
მებუკემ). ქსელი ინტესიურად 
მუშაობს  იმისათვის, რომ მეტი 
ქალი მოვიდეს პოლიტიკაში 

და ამაში მას ხელს უწყობს 
საერთაშორისო არასამთავრობო 
ორგანიზაცია IFES.
 კვლევის - „სამოქალაქო 
საზოგადოება და გენდერული 
პოლიტიკა საქართველოში“ 
-  მთავარ მიზნად მიჩნეულია 
საზოგადოების ინფორმირება 
გენდერული თანასწორობის 
კუთხით არსებული ეროვნული 
კანონმდებლობისა და 
აღებული საერთაშორისო 
ვალდებულებების და იმ 
შესაძლებლობების თაობაზე, 
რომელიც უზრუნველყოფს 
ქვეყნის წინსვლას პრობლემის 
გადაწყვეტის გზაზე.   
კვლევა ეხება როგორც წარსულის 
გაკვეთილებს, ასევე იმ პროცესებს, 
რომელიც მიმდინარეობს დღეს 
საქართველოში; სამოქალაქო 
საზოგადოების განვითარების 
შემდგომ ეტაპებს; ასევე, 
პარალელურად, გენდერული 
პოლიტიკის მიახლოების იმ  
სტანდარტებთან, რომელიც არის 
მიღებული ევროპის ქვეყნებში 
და რისი ვალდებულებაც აქვს 
საქართველოს აღებული. 
 კვლევაში განიხილება 
სამოქალაქო საზოგადოების 
ინსტიტუციონალიზაცია 1990-ანი 
წლების პოლიტიკური სისტემის 
თავისებურების კონტექსტში, ანუ 
საქართველოში საბჭოთა წყობის 
გაუქმების შემდგომ. 
 სამწუხაროდ, საქართველოს 
დამოუკიდებლობის 
გამოცხადების დღიდან, 
საზოგადოებაში ძირითადად 
დომინირებდა განწყობა - 
ეროვნული სახელმწიფოს 
„აღდგენა“ და მთავარი ლოზუნგიც 
იყო „ჯერ - დამოუკიდებლობა, 
შემდგომ - დემოკრატია“. ამან 
დიდი განსაცდელი მოუტანა 
ქვეყანას შიდა კონფლიქტების 

სახით და სწორედ ამან, 
თავისთავად, შეაჩერა სამოქალაქო 
საზოგადოების განვითარება. ამ 
პერიოდისთვის საზოგადოებრივი 
ცხოვრების ჩანასახშიც  კი 
არ იყო ფორმალიზებული 
ისეთი მნიშვნელოვანი რგოლი 
საზოგადოებისა, როგორიც არის 
არასამთავრობო ორგანიზაციები. 
მხოლოდ 90-ანი წლების შუა 
ხანში  შეიცვალა მდგომარეობა 
საგრძნობლად. სწორედ ამ 
პერიოდიდან იწყება სამოქალაქო 
აქტივობების ინსტიტუციური 
გარემოს შექმნის წინაპირობა 
და ამ პერიოდიდან იწყება 
ადამიანების თავისუფალი 
გაერთიანების ეპოქა სხვადასხვა 
ტიპის ორგანიზაციებში. ამან კი   
შეუწყო ხელი, უფრო ადვილად 
მიეღწიათ მიზნებისთვის, 
რომელიც ემსახურება არა მარტო 
გარკვეულ ჯგუფებს, არამედ 
მოაქვთ სარგებელი ყველასთვის 
და რომლითაც შეუძლია  
ისარგებლოს ყველამ, ამა თუ იმ 
სახით. 
 მიუხედავად საყოველთაოდ 
დეკლარირებული 
პოლიტიკური ნებისა, არსებული 
საკანონმდებლო ბაზისა, 
საქართველოში რეალურად 
არსებობს გენდერული 
დისბალანსი, განსაკუთრებით 
გადაწყვეტილების მიმღებ 
პოზიციებზე.
საინტერესო პრეცენდენტს ქმნის 
ადგილობრივი „სამოქალაქო 
მრჩეველთა საბჭოები“, კიდევ 
უფრო - გენდერული საბჭოების 
პოზიტიური მაგალითებიც, 
რომელიც ამ რგოლის 
ინსტიტუციონალიზაციის 
მცდელობაა, და რაც მთავარია, 
„ქვემოდანაა ინიცირებული“, მათ 
შორის ქალთა არასამთავრობო 
ორგანიზაციების მიერ. 

 ასეთი ინიციატივები ძალიან 
მნიშვნელოვანია, განსაკუთრებით 
იმ პირობებში, როცა სახელმწიფოს 
კურსი ევროინეგრაციისაკენ აქვს 
აღებული.
ეს ის დროა და ის შემთხვევა, 
როდესაც საზოგადოებრივმა 
სექტორმა უნდა მოახდინოს 
მის ხელთ არსებული ყველა 
რესურსის მობილიზება 
ამ ახალი სტრუქტურების 
გასაძლიერებლად, რაც გააჩენს 
გრძელვადიანი განვითარების 
პერსპექტივებს. 
მიუხედავად იმისა, რომ 
ბოლო პერიოდში გენდერულ 
საკითხებს დიდი ყურადღება 
ეთმობა, სრული გენდერული 
თანასწორობისა და ქალთა 
მიერ თავიანთი უფლებებისა 
და თავისუფლების მსოფლიო 
სტანდარტებით შეუზღუდავი 
რეალიზაციისათვის ჯერ კიდევ 
ბევრია გასაკეთებელი. 
ამ მიზნის მიღწევა შესაძლებელია 
სამოქალაქო საზოგადოებისა 
და სახელმწიფოს ერთიანი 
ძალისხმევით და ერთმანეთზე 
ზემოქმედებით, როცა სამოქალაქო 
საზოგადოება ეხმარება 
სახელმწიფოს დემოკრატიული 
ინსტიტუციაბის დამკვიდრებაში, 
ხოლო სახელმწიფო თავისი 
მოქმედებით ცდილობს 
განავითაროს სამოქალაქო 
საზოგადოება, გააძლიეროს 
სხვადასხვა (განსაკუთრებით 
ქალთა) სამოქალაქო ჯგუფები, 
და დაგეგმოს მათთან 
თანამშრომლობის გრძელვადიანი 
პერსპექტივები. 

მერი გელაშვილი
 მეწარმე ქალთა ფონდის 
თავმჯდომარე, პროექტის 
დირექტორი

სამოქალაქო საზოგადოება და გენდერული პოლიტიკა საქართველოში

სამოქალაქო განათლების 
ოლიმპიადა 2015 წლის ბოლოს 
დაიწყო და მასში  სხვადახვა 
სკოლის IX, X, XI და  XII 
კლასელები მონაწილეობდნენ, 
მათ შორის  - ანდრია რაზმაძის 
სახელობის ქუთაისის N41 
საჯარო ფიზიკა–მათემატიკის 
სკოლის მოსწავლეები. 

ოლიმპიადა სამი ნაწილისგან 
შედგება. I ტურის 27000 
მონაწილიდან II -ში 2000 
გადავიდა, ისინი 50 ლარიანი 
ვაუჩერებითა და წიგნით 
დაჯილდოვდნენ. III ტურში 
გადასვლა კი მხოლოდ 270 

მოსწავლემ შეძლო. მათ 
შორის. ფიზიკა–მათემატიკის 
სკოლიდან არიან: მარიამ 
მაჭარაშვილი (XI კლ.), ლუკა 
უშვერიძე (XI კლ.), ბექა 
მარგველაშვილი (XI კლ.), 
გიორგი სამხარაძე (XII კლ.). 
მათ  100 ლარიანი ვაუჩერები, 
ელექტრონული წიგნები და 
წიგნი „რა არის თავისუფლება“ 
გადაეცათ.
III ტური2016 წლის აპრილში 
თბილისში  გაიმართება. 
მონაწილეთაგან აირჩევა 
40 საუკეთესო, ხოლო 2 
კვირის შემდეგ 20 რჩეული 
მოსწავლე გამოვლინდება 

პრეზენტაციის საშუალებით 
და ისინი დაჯილდოვდებიან 
ინგლისური ენის 
შემსწავლელი 1 თვიანი 
კურსით ევროპაში.
გასულ წელს აღნიშნული 
ოლიმპიადის გამარჯვებული 
ფიზიკა–მათემატიკის 
სკოლიდან გახლდათს 
ამჟამად XIა კლასელი 
რევაზ წირღვავა, რომელმაც 
ოქსფორდის საზაფხულო 
სკოლაში ინგლისური ენის 
შემსწავლელი 4 კვირიანი 
კურსი გაიარა.

მარიამ გუბელაძე

